Le caractére urgent de la question a été reconnu (05.02.2021)

n° 3585

Bl FRAKTIOUN Har Fernand Etgen

President vun der Chamber

Létzebuerg, de 5. Februar 2021

Har President,

Esou ewéi den Artikel 84 vum Chambersreglement et virgesait, bieden ech lech, dés drénglech
parlamentaresch Fro un den Educatiounsminister, den Har Claude Meisch, weiderzeleeden.

A senger Pressekonferenz vum 4. Februar 2021 huet de Minister ugekénnegt, datt d’Crechen
warend der Durée vun der Fermeture vun de Grondschoulen (bis den 19. Februar) géifen
opbleiwen. Op der Facebook-Sait vun der DP steet awer ze liesen, dass eng Créche direkt muss
zoumaachen, soubal do e Covid-19-Fall entdeckt gétt, wat zu Laaschte vun der
Planungssécherheet vu ville Famillje mat Kanner geet. Des Informatioun huet de Minister net
op senger Pressekonferenz kommunikéiert, och ass se net am respektiven « Dossier de
presse » um Site vun der Regierung ze fannen.

An deem Kontext erlaben ech mir, folgend Froen un den Har Minister ze stellen :
- Kann den Har Minister confirméieren, dass eng Creche direkt hir Diere muss
zoumaachen, soubal ee Fall vu Covid-19 diagnostizéiert gétt ?

- Firwat huet den Har Minister des fir vill Familljen essentiell Informatioun
zréckgehalen ?

Héar President, ech bieden lech, main déifste Respekt unzehuelen.

O Qi

Diane Adehm
Députéiert



Antwert vum Minister fir Educatioun, Kanner a Jugend op d’parlamentaresch Fro Nr. 3585 vun der
honorabeler Deputéierten Diane Adehm

Eng Creche ass net obligéiert, hir Dieren zouzemaachen, soubal ee COVID-19-Fall diagnostizéiert gétt. Am
Fall, wou ee COVID-19-Fall confirméiert ass an engem Grupp Kanner, gétt désen a Quarantin gesat. Falls e
positive Fall bei engem Member vum Personal confirméiert gétt, deen a verschiddene Gruppe vu Kanner
intervenéiert, da k&nnen och méi Gruppe gliichziiteg a Quarantin gesat ginn.

Den 21. Januar 2021 goufe Prozeduren un d‘Gestionnairé vun de Services d’éducation et d’accueil
verschéckt, souwuel un d’Strukturen déi Schoulkanner wéi och Klengkanner betreien. D’Dagesmamme
kruten den 22. Januar 2021 och eng Prozedur geschéckt iwwer Demarchen, déi si musse respektéieren falls
e positive Fall confirméiert ass.

